
Nu avieiva mai immaginou, quande cun mæ puæ favimu
e cunsegne e ghe favu sentî e registraziuin de primme can-
suin n zeneise pe fâmele currezze, che doppu ciù de vin-
tisinque anni a sorte a me riservesse na giurnâ cuscì! Ghò
e lagrime a-i êuggi!

Mi chì! N sciu cian de Sarzan in te questa stanzia, ca lèa
a Gexa de San Sarvatu dunde mæ puæ u lé stætu battez-
zou, a riseive n batteximu mi ascì!
Sun chì grasie a-a mæ testa dûa, ché nu ò mai mullou de
n cittu, sun chì perché ghò a necessitæ de cundividde i mæ
pensciei suttu furma de poexia o de cansun.

Sun chì perché ò delungu sentiu na vuxe ca me diva de
izâme e criâ. E alua in ti anni me sun dætu a lautuprudû-
ziun cu-a mæ fantumatica "EdîZiun tra u marcu e lan-
chizze" cu-a quæ ò ideou prudûtu e realizzou libretti de
poesia e dexe anni fænbsp; u CD cu-i Nversi. Sun chì per-
ché pensu segge inpurtante parlâ zeneise.

Sun chì perché u zeneise a lé na lengua nasciûa da lincun-
tru cun tante cultûe e sun i culuri differenti che furman
larcubalenu de lûmanitæ.
Sun chì perché lé n mumentu de repiggiu da nostra len-
gua, u dimustran prugrammi televisivi, a pagina da dume-
nega du seculu e na cullann-a de libbri de poexia.

Sun chì perché foscia mou meritu.
Vêuggiu ringraziâ u Marzari pe quelli cu lænbsp; fætu se-
dunca nu ghe saieiva questu premiu.

Vêuggiu ringraziâ u Prescidente da Compagna e tutti i
soci che man dætu tantu onu.

Vêuggiu ascì ringraziâ u rappresentante du guvernu da
Regiun Liguria che mai u se saieiva immaginou de dâ n
premiu a n tanbûu cumme mi.

Mi chì vêuggiu dedicâ questu premiu a-a memoia du
Gianluca Ameghino che se u ghe fise u saieiva cuntentu,
a-u Bubi Senarega cu mænbsp; delungu sprunou a fâ!
A chi se sbatte pe u zeneise, a-a mûxica reggae e a tutti i
Januaicans de Zena.

A-a mæ galante ca me supporta, a-a mæ famiggia, a-i mæ
figgi, e a mæ muæ!

P.s. a grafia ou so a lé bella strana ma mi pe varie raxuin
scrivu cuscì....se vuei cangiala liberiscimi de fâlu sedunca
puei specificâ ca lé scrita in januaican

Scignuria!
Cun prefunda ricunuscenza Marco U Carbun Carbon

MARCO U CARBUN CARBONE

Ringraziamento ai Premi de A Compagna 


